
GOUVÈNÈ CUOMO ANONSE KÓMANSMAN PWOJÈ REDEVLOPMAN LOPITAL MERCY  

Kolaborasyon Piblik-Prive pou kreye 400 nouvo djòb ak 650 travay konstriksyon 

 

 

Gouvènè Andrew M. Cuomo jodia te anonse ke, avèk demolisyon pwojè redevlopman lopital Mercy nan 

Watertown ofisyèlman sou pye. Pwojè $65 milyon dola atann pou kreye yon estimasyon 400 nouvo djòb 

ak plis pase 650 djòb konstriksyon, ansanm avèk ede satisfè egzijans lojman enpòtan pou pèsonèl Fort 

Drum. 

 

“Redevlope sit Lopital Mercy pral kreye travay, amelyore enfrastrikti, ak kreye lojman pou rezidan Fort 

Drum yo,”Gouvènè Cuomo te deklare. “Men kisa Konsèy Devlopman Ekonomik Rejyonal la te deziyen 

pou l fè—envesti nan pwojè ki devlope ekonomi lokal la, enkli pati Nò a, epi remete Nouyòkè yo nan 

travay.” 

 

Gouvènè Adjwen Duffy te deklare, “Mwen aplodi tout moun ki te patisipe nan pwojè redevlopman 

Lopital Mercy, plan konstriksyon an pral reyèlman transfòme Watertown. Pwojè ki pwopoze a ap 

ranfòse devlopman ekonomik, kreye travay, ak envesti nan avni vil la, tout vizyon prensipal Gouvènè 

Cuomo pou Konsèy Devlopman Ekonomik Rejyonal. Pandan travay demolisyon sa a se jis kòmansman li 

deja klè ke avni a pwometè pou Watertown ak moun yo nan North Countrty.” 

 

Premye faz pwojè a, ki se yon priyorite nan Konsèy Devlopman Ekonomik Rejyonal, gen ladan 

demolisyon 377,000 pye kare nan ansyen lopital ak mezon retrèt la ki te vid nan anba lavil Watertown 

depi 2013. Faz 2 nan pwojè a pral redevlope sit la avèk kat nouvo bilding a plizyè itilizasyon, enkli 168 

inite lojman ak 42,000 pye kare espas komèsyal ak andetay. Yo atann pou premye faz pwojè a fini nan 

ane 2015, enkli demolisyon ak konstriksyon inisyal bilding lan, e faz ki annaprè yo pral konplete nan twa 

a senk ane.  

 

Prezidan Devlopman COR, devlopè Pwojè Mercy, Steve Aiello te deklare, “Mwen ta renmen remèsye 

Gouvènè Cuomo ak Gouvènè Adjwen Duffy ak tout lidè lokal ak eta nou yo pou angajman yo nan 

redevlopman Konte North ak nan Nò New York. Pwojè a pral sèvi kòm yon senbòl de yon patenarya 

piblik-prive ki pral transfòme Watertown, pandan lap kreye plizyè santèn djòb ak adrese bezwen 

enpòtan pou lojman nan rejyon an.” 

 

Pwojè devlopman an te atribye $2 milyon dola nan Devlopman Empire State (ESD) atravè pwosesis 

Konsèy Rejyonal la nan dezyèm seri a. Finansman an te re-afekte a Otorite Devlopman North Country 

(DANC), sa ki pral administre sibvansyon ki baze sou pèfòmans. Anplis, pwojè a te egalman atribye $2.2 

milyon dola nan ESD nan wonn 3 pou sipòte faz 2 redevlopman ak kreyasyon plizyè santèn djòb.  

 

Prezidan Devlopman Empire State, PDG & Komisyonè Kenneth Adams te deklare, “ESD aplodi COR 

Devlopman pou vizyon ak patenarya yo, ak komplimante kominote a pou gwo pwogrè sa a. 

Redevlopman ansyen etablisman Mercy a te idantifye kòm yon pwojè priyorite pou North Country e, 

avèk sipò Eta ak Konsèy la, sa pral ede transfòme anba lavil Watertown ak kreye plizyè santèn nouvo 

djòb pou rejyon an, ansanm avèk nouvo opòtinite lojman pou pèsonèl Fort Drum ak fanmi yo.” 

 

Prezidan Clarkson University ak Ko-Prezidan Konsèy Devlopman Ekonomik Rejyonal Tony Collins te 

deklare, “Pwojè re-devlopman Sant Sante Mercy souliye enpòtans planifikasyon kominote a ki baze sou 

evalyasyon ak priyorite bezwen lokal yo ak patisipasyon piblik la. Nan ajoute bon jan kalite lojman 

kominotè nan zòn lan nan yon devlopman a plizyè itilizasyon, pwojè a pral transfòme sant Watertown 

nan anpil domèn ak estimile kwasans nouvo biznis. Anba apwòch Gouvènè Cuomo ki baze sou 

devlopman rejyonal a envestisman estratejik eta, North Country alatèt renesans ekonomik ti vil ak 

kominote riral yo nan Eta New York.”  

 

Prezidan Chanm Komès nan Konsèy Devlopman Ekonomik Rejyonal nan North Country Garry Douglas te 

deklare, “Konsèy Rejyonal la fyè paske li te sipòte pwojè sa a, ki enpòtan pou plizyè rezon alafwa. Li 

reprezante re-devlopman yon sit enpòtan nan Watertown. Li ajoute ak bati sou plizyè lòt pwojè re-

devlopman ki ankou nan anba lavil la. E li pral kontinye reponn a bezwen pou sipò lojman alafwa nan 

Fort Drum ak nan kominote a anjeneral. Se yon lòt gwo egzanp pwogrè atravè sipò pataje ak patenarya 

nan North Country, e se yon lòt egzanp nan repons pozitif Gouvènè Cuomo nan bezwen ak priyorite 

rejyon nou an.” 

 

Senatè Patty Ritchie te deklare.”Re-devlopman Lopital Mercy se yon pyès esansyèl nan mo kwaze a lè li 

kesyon de re-amenajman anba lavil Watertown. Non sèlman pwojè transfòmatif sa a pral amelyore anba 

lavil, li pral egalman kreye plizyè santèn travay ki pi nesesè nan rejyon nou an. Mwen te kontan paske m 

te sipòte pwojè sa a nan pwosesis Devlopman Ekonomik Rejyonal la, sa ki sèvi kòm yon prèv siplemantè 

nan renouvle atansyon eta nan renove non sèlman pi gwo vil nan zòn nou an, men egalman nan rejyon 

North Country kòm yon ansanm.” 

 

Manm Asanble Addie J. Russell te deklare, “Re-amenajman sit Mercy se yon lòt pwojè priyorite ki kreye 

nouvo djòb, nouvo espas pou biznis andetay ak lojman enpòtan, sa kap ede kontinyasyon renovasyon 

Watertown. Kòm yon manm nan Konsèy Devlopman Ekonomik Rejyonal, Mwen fyè pou m sipòte pwojè 

sa a e mwen remèsye Devlopman Empire State paske li te kreye patenarya piblik-prive sa avèk COR 

Devlopman epi avèk Otorite North Country. Mwen ta renmen egalman remèsye Gouvènè Cuomo pou 



Haitian Creole 

lidèchip li nan rann pwojè tankou sa posib nan kreyasyon ak sipò Konsèy Devlopman Ekonomik 

Rejyonal.” 

 

Majistra Watertown Jeffrey E. Graham te deklare, “Jodia se yon gwo jou nan Watertown kòm nap 

kòmanse travay sou pwojè re-amenajman Mercy grasa koperasyon ak kolaborasyon Eta New York ak 

COR Devlopman. Pwojè a pral alevye chaj etablisman sa ki te vid pandan lontan, e li pral transfòme anba 

lavil zòn lan pandan lap kreye travay pou rezidan nou yo. Nou aplodi Gouvènè Cuomo ak Konsèy 

Rejyonal paske yo te fè pwojè sa tounen yon priyorite.” 

 

Direktè Egzektif DANC James W. Wright te deklare, “Pwojè Mercy a se yon modèl patenarya piblik-prive, 

sa ki montre anjaman Gouvènè Cuomo a pwojè transfòmasyon rejyonal. Redevlopman Mercy demontre 

angajman Gouvènè a nan kominote North Country, Watertown-Fort Drum. Otorite Devlopman North 

Country fyè pou l kolabore avèk New York ak COR pou fè pwojè sa tounen yon reyalite nan Watertown.”  

 

Konsèy Devlopman Ekonomik Rejyonal 

 

Insyativ Konsèy Devlopman Ekonomik Rejyonal (REDC) se yon eleman enpòtan nan apwòch 

transfòmasyon Gouvènè Cuomo nan envestisman ak devlopman ekonomik Eta. Nan ane 2011, Gouvènè 

Cuomo te kreye 10 Konsèy Rejyonal pou devlope plan estratejik alontèm pou kwasans ekonomik pou 

rejyon yo. Konsèy yo se patenarya piblik-prive ki fòme avèk espè lokal ak moun ki konsènen ki nan 

biznis, akademi, gouvènman lokal ak òganizasyon ki pa nan gouvènman. Konsèy Rejyonal yo te re-defini 

fason New York envesti nan dyòb ak kwasans ekonomik lè yo mete anplas yon apwòch kominotè anba-

anwo epi lè yo kreye yon pwosesis konpetitif pou resous Eta a. Apre twa wonn nan pwosesis REDC a, yo 

te bay plis pase $2 milya pou pwojè kreyasyon dyòb ak devlopman kominotè ki konsistan ak plan 

estratejik chak rejyon, ki gen kòm rezilta kreyasyon oswa konsèvasyon plis pase 100.000 djòb toupatou 

nan eta a. Pou jwenn plis enfòmasyon sou konsèy rejyonal yo, tanpri ale sou sitwèb 

www.regionalcouncils.ny.gov. 

